
UMS anjur persidangan antarabangsa
perkasa pelancongan regeneratif

Oleh Vivi Olviana Najurus

KOTA KINABALU: Uni-
versiti Malaysia Sabah
(UMS) mengukuhkan per-
anannya sebagai peneraju
penyelidikan pelancongan
apabila berjaya menganjur-
kan International Confer-
ence on Advancements in
Tourismand Hospitality Sci-
ences (ICATHS) 2026 yang
menghimpunkan pakar,
ahli akademik, penyelidik,
pembuat dasar dan pelajar
dari pelbagai negara.

Persidangan anjuran
Fakulti Perniagaan, Ekono-
mi dan Perakaunan (FPEP)
UMSituberlangsungdengan
kerjasama José Rizal Univer-
sity, Universiti Sains Islam
Malaysia, Palawan State
University serta Philippine-
EAGA Higher Education
Institutions Consortium.

Pembantu MenteriPelan-
congan, Kebudayaan dan
Alam Sekitar, Datuk Dr
Andi Md Shamsureezal
Mohd Sainal berkata, ker-
jasama rentas sempadan
antara institusi pengajian
tinggi membuktikan pent-
ingnyajaringanserantaudan
antarabangsadalam memacu
ilmu, inovasi serta pemban-
gunan mamparn.

“Industri pelancongandan
hospitaliti kini memasuki
era baharu yang menuntut
pendekatan lebih progresif
berikutan ketidaktentuan
global, kemajuan teknologi,
perubahan kehendak pelan-
cong serta cabaran peruba-
han iklim.

“Cabaran berkenaan me-
merlukan pendekatan ba-

haru kerana kejayaan bukan
lagi diukur berdasarkan
prestasi ekonomi semata-
mata, sebaliknyakeupayaan
mewujudkan nilai berkeka-
lan kepada komuniti, meme-
lihara alam sekitar dan
meningkatkan kesejahteraan
generasi akan datang,” ka-
tanya ketika merasmikan
persidangan itu.

Beliau berkata, tema
ICATHS 2026 yang
mengetengahkan peralihan
kearah paradigmaregenera-
tif amat bertepatan dengan
keperluan semasa industri
pelancongan global.

“Pelancongan dan hospi-
talitiregeneratifbukanseka-
dar mengekalkan sumber
sedia ada, malah memberi
penekanan kepada usaha
memulihkan, memperba-
harui dan memperkayakan
destinasi, ekosistem, budaya
serta komuniti.

“Institusi pengajian tinggi
perluterus berada dibarisan
hadapan dalam memimpin
transformasi industri mela-
Iui penyelidikan, inovasi,
pendidikan dan kerjasama
strategik bersama kerajaan
serta sektor industri.

“Universiti mampu
menghasilkan penyelesa-
ian berasaskan bukti bagi
menangani cabaran sebenar
selain melahirkan pemimpin
masa depan yang berilmu,
kreatif dan bertanggungja-
wab terhadap masyarakat,”
katanya.

Sementara itu, Naib
Canselor UMS, Prof Datuk
Dr Kasim Mansor menerusi
ucapan yang disampaikan
Timbalan Dekan (Pasca-

siswazah) FPEP, Dr Izy-
anti Awang Razli berkata,
ICATHS 2026 menjadi
platform penting merap-
atkan hubungan antara
penyelidikan akademik dan
keperluan industri pelan-
congan.

Beliau berkata, persidan-
gan itu menghimpunkan
penyelidik, pendidik, pe-
main industri dan pembuat
dasar bagi berkongsi hasil
penyelidikan terkini, dapa-
tan berasaskan bukti serta
amalan inovatif.

“Penyertaan daripada
pelbagai latar belakang
mampu memperkukuh
hubungan antara pemban-
gunan pelancongan pada
peringkat makro dengan
kecemerlangan hospitalitidi
peringkat mikro, sekali gus
merapatkan jurang antara
teori akademik dan amalan
industri,” katanya.

Persidangan berkenaan
turut menampilkan ucapta-
ma daripada pakar antara-
bangsa, forum mengenai
daya tahan industri pas-
capandemik serta pelbagai
sesi pembentangan selari.

Penyelidik memben-
tangkan kajian meliputi
pelancongan eko, teknologi
hospitaliti pintar, pemeli-
haraan warisan budaya dan
pelancongan berasaskan
komuniti secara mampan.

Kertas kerja terpilih akan
diterbitkan dalam jurnal
ilmiah yang dinilai rakan
sebaya bagi memastikan
hasil penyelidikan yang
dibentangkan terus mem-
beriimpak kepada komuniti
saintifik antarabangsa.

SUMMARIES

KOTA KINABALU: Universiti Malaysia Sabah (UMS) mengukuhkan peranannya sebagai peneraju penyelidikan pelancongan
apabila berjaya menganjur kan International Conference on Advancements in TourismandE Hospitality Sciences (ICATHS) 2026
yang menghimpunkan pakar, ahli akademik, penyelidik, pembuat dasar dan pelajar dari pelbagai negara. Persidangan anjuran
Fakulti Perniagaan, Ekonomi dan Perakaunan (FPEP) UMS itu berlangsung dengan kerjasama Jose Rizal Univer sity, Universiti
Sains Islam Malaysia, Palawan State University serta PhilippineEAGA Higher Education Institutions Consortium.

